
ЗАХИДАЛ 123

	 

	ӨНГӨРСӨН ТҮҮХИЙГ ЭРГЭЖ НЭГ САНАЯ

	 

	1933 оны нэгдүгээр сарын 19

	 

	Саяхан би хоёр ном уншлаа, тэр ном надад ихэд таалагдсан учир сэтгэгдлээ чамтай хуваалцахыг хүссэн юм. Тэр хоёр номыг францын Рене Груссс бичжээ. Тэр бол Парист байдаг Гимийн Музейн захирал, түүний эзэн юм. Дорнодын, ялангуяа буддын соёлын гайхамшгийг харуулсан тэр музейг чи үзсэн бил үү? Би чамтай хамт түүнийг үзэж байсан эсэхээ сайн санахгүй байна. Ноён Груссе дорнодын, өөрөөр хэлбэл азийн соёл иргэншлийн тоймын талаар дөрвөн боть ном бичиж, бас Энэтхэг, Дундад Дорнод (түүнд Өрнөд Ази  ба Персийг оруулжээ) Хятад, Японыг тусад нь авч бичсэн байна. Тэр бээр урлагийг ихэд сонирхдог учир уг асуудлыг урлагийн бүтээлийн янз бүрийн төрлийн хөгжлийн үүднээс авч үзэж, олон сайхан зураг чимэглэл оруулсан байна. Хаад ноёдын хийдэг дайн, тулалдаан, хэрүүл хутгуушийг яриад байсанд орвол ийм л аргаар түүхийг судлах нь хамаагүй дээр билээ.

	Би одоогоор Энэтхэг ба Дундад Дорнодын талаар ноён Груссегийн бичсэн хоёр ботийг уншаад байна, түүнийг уншаад надад асар их бахдах сэтгэл төрөв. Тэнд байсан гоё сайхан барилга байшин, уран баримал, үзэмжит сайхан ханын зураг хөргийг сонирхон харсаар би бүр Дехра˗Дунын шоронгоос хөндийрөн алс тэртээ эрт үед оршин байсан улс орнуудаар аялан явах мэт болов.

	Би баруун˗Умард Энэтхэгийн Инд мөрний хөвөөнд байдаг Мохенжо˗Даро ба Хараппын тухай, таван мянган жилийн өмнө хөгжин цэцэглэж байсан эртний соёл иргэншлийн үлдэгдлийн тухай чамд аль эрт бичсэн билээ. Мохенжо˗Дарод хүмүүс амьдран сууж, хөдөлмөрлөж, тоглож наадан байсан эрт дээр тэр үед соёл иргэншлийн бусад олон төв газрууд оршин байжээ. Тэр талаар бидэнд мэдээ бага байгаа бөгөөд бидэнд байгаа мэдээ гэвэл Ази ба Египетийн янз бүрийн нутгаас олдсон зарим нэг биет зүйлийн үлдэгдэл төдийхөн юм. Хэрэв бид ухаж малтах ажлыг нэлээд эрчимтэй, их хэмжээгээр хийх юм бол түүнээс илүү их ч үлдэц олж болох сон билээ. Тэглээ ч гэсэн тэр үед Египетийн Нил мөрний хөндийд, Сузы Эламын улсын нийслэл хот байсан Халдед (Месо˗потамид), Персийн дорнод дахь Персеполед, Туркестан ба Дундад Азид бас Хятадын Шар мөрний сав газруудад соёл иргэншил өндөр хөгжсөн байсан гэдгийг бид мэднэ.

	Тэр бол чулуун зэвсгийн үе дуусаж, хүрлийн үе эхэлж байсан үе юм. Египетээс Хятад хүртэлх тэр уудам их нутагт хөгжил ойролцоогоор нэг төвшинд хүрсэн байв. Хэдийгээр гайхалтай санагдавч Ази дахин нийтлэг нэг соёл иргэншилтэй байсныг батлах зарим баримт байдаг бөгөөд тэр бол янз бүрийн төвүүд тусгаарлагдмал биш, харин хоорондоо харилцан холбоотой байсныг харуулж байгаа хэрэг юм. Газар тариалан, мал аж ахуй цэцэглэн хөгжиж, худалдаа наймаа хийдэг байжээ. Бичиг үсэг бий болсон боловч эртний тэр зураг бичгийн учрыг хараахан тайлж чадаагүй байгаа юм. Бие биеэсээ салгуу хол орших нутаг газрууд хүртэл хөдөлмөрийн ижил багаж зэвсэг хэрэглэдэг байж, хийж бүтээсэн урлагийн бүтээлүүд нь үнэхээр нэгэн төрлийн байжээ. Элдэв янзын зураг, хээ угалзаар гоёж чимсэн үзэмжит сайхан бумба, хээлсэн ваар сав нь онцгой их сонирхол татдаг юм. Тийм ваар сав хийх нь асар өргөн дэлгэрсэн учир тэр үеийг бүхэлд нь өнгөлсөн ваар сав хөгжсөн үе гэж нэрлэдэг байна. Алт, мөнгөн гоёл чимэглэл, алебастран ба гантиг чулуун сав, хөвөн нэхмэл эдлэл ч хийдэг байжээ. Египетээс Инд мөрний хөвөө ба Хятад хүртэл дэлгэрсэн эртний тэрхүү соёл иргэншлийн төв бүр биеэ даасан, ямар нэгэн талаар өөрийн өвөрмөц онцлогтой боловч бас ямар нэгэн нийтлэг, нэгдмэл соёл иргэншлийн шинжийг хадгалсан байдаг байжээ. Тэр бол барагцаалбал таван мянган жилийн өмнөх үе байсан нь магад. Тэгэхдээ ийнхүү соёл иргэншил нь харьцангуй хөгжмөл зүйл бөгөөд түүний бий болоход бас мянган жилийн хугацаа шаардагдсан нь тодорхой юм. Нил мөрний хөвөө хийгээд Халдейн соёл иргэншлийг хоёр мянган жилийн тэртээгээс үүссэн гэж үздэг байна, ингэхлээр бусад төвүүд нь ч мөн тийм л настай байж таарна.

	Мохенжо˗Дарогийн үед (барагцаалбал манай эриний өмнөх гурав дахь мянган жилийн эцэс) холбогдох эртний хүрэл зэвсгийн үеэс үүсэлтэй тэрхүү нийтлэг, бөгөөд хөгжин дэлгэрэгч соёл иргэншлээс дорно дахины дөрвөн том соёл иргэншил болох египетийн, месопотамын, энэтхэг ба хятадын соёл иргэншил тасран салж биеэ даан хөгжиж ирсэн түүхтэй. Тэрхүү хоёр дахь мянганы үед Египетэд аварга том пирамидууд, Гизел ховдос барьж босгож байжээ. Түүнээс бүр хожим Египет фиваны үед орсон байна. Ойролцоогоор манай эриний өмнөх хоёр дахь мянган жилийн үед Фиваны эзэнт улс цэцэглэн мандаж, гайхамшигтай сайхан ханын дэлгэмэл зураг, уран баримал бүтээж байжээ. Тэр бол урлаг сэргэн мандаж байсан гайхамшигт үе байв. Луксорт байдаг аварга том сүмийг тэр үед барьжээ. Өөрийнх нь тухай юу ч мэдэхгүй мөртөө нэрийг нь бараг хүн бүхэн мэдэх болсон фиваны хаадын нэг бол Тутанхамон байлаа.

	Халдейн (Месопотамын) хоёр муж болох Шумар ба Аккадед зохион байгуулалт сайтай, хүчирхэг хоёр улс бий болсон байв. Халдейн (шумерүүдийн) алдарт хот болох Урад байдаг урлагийн сайхан бүтээлийг бүр Мохенжо˗Дарогийн үед бүтээжээ. Урадийн улс долоон зуун жилийн дараа мөхжээ. Ноёрхлоо тогтоож байсан тэр ард түмэн бол вавилончууд, Сириэс гаралтай семитийн (еврей болон арабуудын адил) ард түмэн байлаа. Библи сударт олонтоо гардаг шинэ эзэнт улсын төв нь Вавилон хот болсон байжээ. Тэр үед утга зохиол хөгжин цэцэглэж, туульсын их найраглал зохиож, аялгуулан дуулах болсон байна. Дэлхий ертөнц үүсэж, их усан галав юүлж байсныг өгүүлсэн тэрхүү туульсын хөлгөн найраглал Библи судрын тэргүүн бүлгийн эх суурь болсон гэж үздэг билээ.

	Дараа нь Вавилон унаж, олон зуун жилийн турш (манай эриний өмнөх анхны мянган жилээс эхлэн) Ниневи нийслэлтэй эзэнт улсаа байгуулсан ассирууд тэргүүлэх байранд гарч иржээ. Тэр ер бишийн хүмүүс нэн бүдүүлэг, хэрцгий улс байжээ. Тэдний удирдах ёс айлган сүрдүүлэхэд дулдуйдаж, цус урсгах, эвдлэн сүйтгэх замаар тэд нийт Дундад Дорнодыг эзэлсэн нутаг дэвсгэр бүхий асар том эзэнт улс байгуулжээ. Тэд бол тэр үеийн империалистууд байлаа. Хэдий тийм ч гэсэн энэ ард түмэн зарим талаар өндөр соёлтой байжээ. Ниневид тэр үеийн мэдлэгийн бүх салбарыг хамарсан асар баян номын сантай байжээ. Тэрхүү номын санд байсан номууд орчин үеийн ном шиг цаасан дээр хэвлэсэн биш гэдгийг чамд хэлэх юун. Тэр үеийн номыг шавар ялтсан дээр сийлсэн байдаг. Эртний Ниневийн номын сангийн тийм олон мянган ялтас одоо Лондоны Британийн музейд хадгалагдан байдаг билээ. Тэдний зарим нь харахад аймшигтай байдаг бөгөөд эзэн хаад дайсныг яаж харгислан хэрцгийлж, тэднийг тарчлааж тохуу хийдэг байснаа дүрслэн харуулсан байдаг.

	Аричууд Мохенжо˗Дарогийн үеэс хойш Энэтхэгт иржээ. Тэдний эрт үеийн түүхтэй холбоотой ямар нэгэн туурь буюу баримлын зүйл одоо хүртэл олдоогүй боловч Энэтхэгийн тэгш тал нутагт хүрэлцэн ирсэн тэдгээр эрэмгий зоригт ард түмний дотоод ертөнцийг таньж мэдэх боломж олгодог тэдний эртний Веда судар хийгээд бусад ном бол гайхамшигтай сайхан дурсгал мөн.

	Тэдгээр номд байгалийн сайхныг яруу дүрсэлдэг бөгөөд тэдний бурхан тэнгэр нь мөнхөд урсан агч байгаль ертөнцийн хүчний бурхан байжээ. Нэгэнт урлаг хөгжиж байсан болохоор тийнхүү байгалийг хайрлан үзэх явдал түүнд багагүй үүрэг гүйцэтгэсэн нь зүйн хэрэг юм. Бхопалын ойролцоох Санчийн босгонд байдаг хаалга бол нэн эртний ил орших уран сайхны дурсгалт зүйл мөн. Тэр бол буддизмын эрт үеийн түүхтэй холбогдох дурсгал. Тэр хаалган дээр зурсан гоё сайхан цэцэг, навчис, амьтны дүрс бол түүнийг хийж бүтээсэн зураачид байгальд хэчнээн их хайртай, байгалийг ухааран ойлгодог байсныг бидэнд харуулж байгаа юм.

	Дараа нь Баруун˗умардаас грекийн нөлөө тусах болсон байна. Македоны Александрын дараа эллиний Эзэнт улс Энэтхэгийн хилд тулж ирж, түүнээс бүр хожим мөн л эллиний нөлөөнд байсан хил орчмын Кушаны хаант улс гэж байсныг чи санаж байгаа биз. Будда онгон тэнгэр тахих явдлыг эсэргүүцдэг, өөрийгөө бурхан гэж үздэггүй, тахиж мөргөхийг шаарддаггүй байжээ. Будда бөө нарын элдэв үйлдлийн хор уршгаас нийгмийг ангижруулахыг хүсэж, ядуу доодсыг өөд татахыг эрмэлзэн байсан шинэтгэгч хүн байлаа. Будда Бенаресын ойролцоох Изипатан буюу Сарнатхед анх сургаалаа айлдаж эхлэхдээ: «Би харанхуй бүдүүлэг ёсыг саруул ухаанаар гийгүүлэхээр энд ирлээ... Хэрэв хүн амьд амьтны төлөө санаа тавьж, зовлонд учрагсдын сэтгэлийг тайтгаруулж байхгүй юм бол хүн биш болно... Миний сургаал бол энэрэн нигүүлсэхүйн сургаал мөн. Тийм ч учраас миний сургаал жаргалт хүмүүст хэцүү санагдана. Авралын зам хүн бүхэнд нээлттэй буй. Бярман чандлын нэгэн адил эхийн умайгаас төрөөд чандлын авралын замыг хааж байна. Заан зэгсэн урцыг сүйтгэдгийн нэгэн адил та бүхний муу тачаал арилагтун... Хорон муу явдлыг арилгах цорын ганц арга бол бодит байдлыг эрүүл саруул ухаанаар сэтгэх явдал мөн» гэж байжээ. Будда тийнхүү сайн аж төрж, сайн зан аальтай байхыг сургажээ. Гэвч багшийнхаа айлдсан сургаалын гүн утгыг үл ухаарагч тэнэг шавь нарт тэр яаж шингэх сэн билээ. Түүний олон шавь нар багшийнхаа айлдсан сургаалыг гадаад төрх байдлаар нь биелүүлээд дотоод агуулгын нь үнэлж эс чаджээ. Тэд түүний сургаалыг даган биелүүлэхийн оронд түүнийг дэмий л тахин шүтжээ. Тэглээ ч гэсэн Буддагийн дүрийг сийлэн урлаж, баримлыг хараахан бүтээгээгүй байсан ажгуу.

	Дараа нь Грекийн болон эллиний бусад орнуудын үзэл санаа дэлгэрч, тэдгээр оронд тахин шүтэхэд зориулагдсан үзэмжит сайхан бурхдын дүрийг бүтээдэг болжээ. Энэтхэгийн баруун˗умардад байдаг Гандхарад уг нөлөө бусдаас хүчтэй байж, чухам тэнд анх Буддагийн балчир ахуйн дүрийг барималдсан юм. Тар бол эллиний үзэмжит бяцхан Купидон бурхан буюу бүр хожим христосын балчир үеийг дүрсэлсэн, италичуудын нэрлэдэг «гэгээн хутагтын» дүртэй төстэй байжээ. Тийнхүү буддизмд дүр бүтээн шүтэх явдал эхэлж, улам дэлгэрсээр буддын сүм бүрийд Буддагийн баримал дүрийг тавьж тахих болжээ.

	Ираны буюу персийн нөлөө тусгал мөн Энэтхэгийн урлагт байдаг юм. Энэтхэгийн зураачид Буддагийн тухай домог ба индустаны үлгэр домгийн баялаг өвд түшиглэн эртний тэр үлгэр домгийг чулуу ба цэцэг навчаар дүрслэн харуулдаг байсныг Амараватид ч, Андхрадешид, Элефантины агуйнуудад (Бомбейн ойролцоо байдаг) ч, Ажант, Эллор хийгээд бусад олон газарт үзэж болох билээ. Үзэмжит тэр газруудыг очиж үзэх нь маш чухал бөгөөд сургуулийн сурагчид эрэгтэй, эмэгтэйгүй цөм ядаж зарим нэгийг нь боловч очиж үзээсэй гэж би боддог юм.

	Энэтхэгийн үлгэр домог далай тэнгис алгасан Алс Энэтхэгт (Индонез. .ред) ч хүрсэн байдаг. Явад, Боробудурт Буддагийн түүхийг бүхэлд нь гоё сайхан чулуугаар сийлж харуулсан байдаг. Дорнод Ази Дахинд “Тансаг сайхан Ангкор” хэмээн алдаршсан найман зуун жилийн тэртээх үеийг санагдуулдаг олон сайхан гоё баримлууд Ангкор˗Ватын балгасанд одоо ч байдаг билээ. Нүүр царайд амьдрал, цог золбоо төгс гэрэлтсэн тэдгээр цээж баримлын ихэнхэд «Ангкорын мишээл» хэмээн алдаршсан инээвхийлэл, үл тайлагдам гайхалтай мишээл тодхон байдаг. Хэдийгээр хүний зан төлөв өөрчлөгдсөөр ирсэн ч гэсэн тэр баримал одоо ч амьд сэрүүн инээмсэглэсээр хэзээ ч нэгэн хэвд үл орон байдаг ажээ.

	Урлаг бол тухайн үс бүрийн амьдрал, соёл иргэншлийн үнэн тусгал байдаг. Энэтхэгийн соёл иргэншил ид хөгжин цэцэглэж байх үед гоо сайхан бүтээл гарч, урлаг хөгжиж, түүний цуурай алс холын орнуудад дуурьсаж байжээ. Гэтэл уналт, зогсолтын үе эхэлмэгц улс орон хэсэглэгдэн хуваагдаж, түүнтэй хамт урлаг ч буурч мөхөж байсныг чи мэдэх билээ. Урлагийн бүтээл амьдрал ч эрчим чадлаа алдаж, жижгэрэн, заримдаа бүр хөгийн юм болон хувирч байв. Лалынхан ирснээр шинэ уур амьсгал оруулж, энэтхэгийн урлагийн уналтыг илтгэсэн жижиг сажиг зүйлсээр хөөцөлдөхөөс ангижрахад түлхэц үзүүлжээ. Түүний үндэс суурь нь урьдын адил эртний энэтхэгийн эрхэмлэгээ байсан боловч тэр нь Арави Персийн эгэл жирийн сайхан өмсгөлийг нөмөрчээ. Урьд цагт энэтхэгийн уран гарт олон мянган барилгачид Энэтхэгээс Дундад Азид хүрэлцэн очиж байжээ. Тэгвэл одоо Өрнөд Азийн уран барилгачид, зураачид Энэтхэгт ирдэг болсон байжээ. Перс ба Дундад Азид урлаг сэргэн мандаж, Константинопольд их уран барилгачид сүрлэг, гоё сайхан барилгууд барьж байгуулж байлаа. Тэр бол Италид Сэргэн мандалтын эхэн үе байсан бөгөөд агуу их бүтээлчид гоёмсог сайхан зураг, уран баримал туурвиж байжээ.

	Синан бол тэр үеийн Туркийн нэрт уран барилгачин байв. Бабур түүний хайрт шавь Юсуфийг урин ирүүлж байжээ. Иранд агуу их зураач нь Бехзад байлаа. Акбар түүний хэд хэдэн шавь нарыг урин ирүүлж ордныхоо зураач болгож байжээ. Уран барилгад ч, уран зурагт ч Персийн нөлөө ноёрхож байжээ. Моголын үеийн энэтхэг˗мусульманы урлагийн хэд хэдэн гайхамшигт бүтээлийн тухай би урьдах нэг захидалдаа өгүүлсэн бөгөөд чи ч өөрөө түүний заримыг нүдээр үзсэн шүү дээ. Таж˗Махал бол тэрхүү энэтхэг˗перс хосолмол агуу гайхамшигт бүтээл мөн. Түүнийг бүтээхэд нэрт олон зураачид оролцсон ажээ. Барилгын их даамал нь турк буюу персийн Устад Иса гэдэг хүн байж, түүний туслагчаар энэтхэгийн уран барилгачид ажилласан гэж ярилцдаг. Бас европын зарим зураач, тухайлбал италийн нэг зураач доторх гоёл чимэглэлийг хийхэд оролцсон гэж таамнадаг билээ. Түүнийг бүтээн босгоход тийм олон арга барилын урчууд оролцсон хэр нь гажиг зөрөө нэгээхнээр огт үгүй, олон янз урлаг нэгэн цулд нэгдэн орж, зохицол эрэмбэ, тэгш хэмнэлийн гайхамшгийг илтгэжээ. Таж˗Махалыг бүтээн босгоход олон хүн ажилласан боловч Перс, Энэтхэгийн арга барил голлосон учраас ноён Груссе түүнийг «Энэтхэгийн цогцост шингэсэн Ираны ухаан сэтгэл» хэмээн нэрлэжээ.

	79. Европ Дорнод Азийг эзэлж эхэлсэн нь

	80. Хятад орон энх амгалан цэцэглэн хөгжиж байсан үе

	81. Япон хаалгаа хаасан нь

	82. Европ дахины самуун үе

	83. Сэргэн мандалт

	84. Протестантуудын бослого, тариачны дайн

	85. Арван зургаа, арван долдугаар зууны үеийн европын хэмжээгүй эрхт ёс

	86. Эрх чөлөөний төлөө Нидерландчуудын тэмцэл

	87. Англи хаанаа цаазалсан нь

	88. Бабур

	89. Акбар

	90. Энэтхэгийн моголуудын эзэнт гүрэн унаж мөхсөн нь

	91. Сикхи ба маратхи нар

	92. Англичууд энэтхэг дэх өрсөлдөгчдөө дийлсэн нь

	93. Хятад дахь манжийн их эзэн хаан

	94. Хятадын эзэн хаанаас английн эзэн хаанд илгээсэн захидал

	95. Арван наймдугаар зууны европ дахь үзэл санааны тэмцэл

	96. Европ тив их өөрчлөлтийн өмнө

	97. Асар том машин бий болсон нь

	98. Англид аж үйлдвэрийн хувьсгал эхэлсэн нь

	99. Америк Англиас тусгаарласан нь

	100. Бастилийн уналт

	101. Францын хувьсгал

	102. Хувьсгал ба хувьсгалын эсэргүү явдал

	103. Засгийн газруудын замнал

	104. Наполеон

	105. Наполеоны тухай дахин өгүүлэх нь

	106. Дэлхий ертөнцийн байдал

	107. Дэлхийн нэгдүгээр дайны өмнөх зуун жил

	108. Арван есдүгээр зуун, үргэлжлэл

	109. Энэтхэгт гарсан дайн ба бослогууд

	110. Энэтхэгийн гар урчууд үгүйрэн хоосорсон нь

	111. Энэтхэгийн тосгон, тариачид, газрын эзэд

	112. Британи энэтхэгийг яаж захирч байсан бэ?

	113. Энэтхэг сэрж эхэлсэн нь

	114. Англи хятадад хүчээр хар тамхи нэвтрүүлсэн нь

	115. Хятад орон хүнд байдалд

	116. Япон урагш тэмүүлсэн нь

	117. Япон Орост цохилт өгсөн нь

	118. Хятад бүгд найрамдах засагт улс болсон нь

	119. Энэтхэг˗хятадын хойг ба дорнод энэтхэг

	120. Бас нэгэн шинэ жилийн өдөр

	121. Филиппин ба Америкийн Нэгдсэн Улс

	122. Гурван тивийн уулзвар газарт

	123. Өнгөрсөн түүхийг эргэж нэг саная

	124. Ираны эртний уламжлалын бат үндэс

	125. Перс дэх империализм ба үндэсний үзэл

	126. Ер нь хувьсгалын тухай, түүнээс европт болсон 1848 оны хувьсгалын тухай

	127. Итали нэгдсэн, эрх чөлөөт үндэстэн болсон нь

	128. Герман улс байгуулагдсан нь

	129. Зарим нэрт зохиолчид

	130. Дарвин ба шинжлэх ухааны ялалт

	131. Ардчиллын амжилт

	132. Социализмын үүсэл

	133. Карл Маркс ба ажилчны байгууллагын хөгжилт

	134. Марксизм

	135. Англи дахь Викторианы үе

	136. Англи дэлхийн мөнгө хүүлэгч болон хувирсан нь

	137. Америк дахь иргэний дайн

	138. Америкийн үл үзэгдэх эзэнт гүрэн

	139. Ирланди, Англи хоёрын долоон зуун жилийн дайн

	140. Ирландын гормуль ба шин фейн

	141. Англи египетийг булаан эзэлж, эзэмшил болгосоор буй нь

	142. Түрэг «европын эмгэгтэй хүн» болон хувирсан нь

	143. Орос орон хаант засгийн эрхшээлд

	144. Оросын 1905 оны ялагдсан хувьсгал

	145. Зууны төгсгөл

	146. Дэлхийн дайн эхэлсэн нь

	147. Энэтхэг орон дайны өмнөх үед

	148. 1914—1918 оны дайн

	149. Дайны явц

